ORENDAINGO
UDALA

2025ko URTARRILAK 29KO BILKURAKO AKTA

Organoa: Orendaingo Udaleko Plenoa

Tokia: Orendaingo udaleko Areto Nagusia
Deialdia: Lehenengoa

Hasiera data: 19:00etan

Amaiera data: 20:00etan

Bertaratuak:

Miguel Angel Arsuaga Azurmendi. Alkatea
Jone Tolosa Zabala. Zinegotzia

Olatz Santos Olano. Zinegotzia

Irati Olano Esteban. Zinegotzia

Iker Ormaetxea Perea. Zinegotzia

Idazkaria: Nekane Lopetedi Etxeberria

GAl ZERRENDA

1.-2024-12-19 Bilkurako akta onartzea, hala balegokio.

2.-2024-55tik 2024-60 arte eta 2025-01etik 2025-02 arteko dekretuen berri
ematea.

3.-Udalak erosketa finantziazioarako mailegua kontratatu behar duenez,
jasotako hiru eskaintzak baloratu eta dagokiona erabaki, horrela bada. Eta
mailegu kontratua sinatzeko Alkatea baimentzea.

4.-2025 urterako partaidetza egitasmoa argitara eman denez, 2025 urterako
partaidetza programa egitea eta hori gauzatzeko dirulaguntza eskatzea
onartzea, hala balegokio.

5.-Galderak eta eskaerak.

1.-2024-12-19 BILKURAKO AKTA ONARTZEA, HALA BALEGOKIO.

Alkate aginduta, 2024-12-19ko bilkurako akta mahairatu da onarpena emateko.
Bertaratuen aldetik, 3. Puntuko prestakuntza ikastaroetarako diru laguntzen
araudian aldaketa batzuek mahairatu dira, aztertu eta dagokiona erabakitzeko.

Gaia eztabaidatu eta aztertu ondoren, era honetara geratu da, guztien aldetik
onarpena eman da:

PRESTAKUNTZA IKASTAROAK BURUTZEN DITUZTEN ORENDAINGO
BIZTANLEEI LAGUNTZAK EMATEKO ARAUDIA

1. KAPITULUA.- XEDAPEN OROKORRAK

1.artikulua: Xedea

Orendaingo herritarrek egiten dituzten prestakuntzetarako edota aisialdiko
ikastaroetarako onartuko diren dirulaguntzak arautzea. Xede honen barruan,
ondorengo ikastaro hauek lagunduko ditu diruz Orendaingo Udalak: herrian egiten
diren ikastaroak, aisialdirako begirale titulu ofiziala eskuratzeko ikastaroak eta
euskara ikastaroak.

1. Herrian egiten diren ikastaroak

Xedea: Aisialdirako ikastaroak herrian egiten dituzten orendaindarrak diruz
laguntzea

Baldintzak:
e Denbora librean edota aisialdiko denboran egiten den ikastaroa izatea

o |kastaroa herrian egitea

e Ondorengo modalitateak edota antzekoak izatea: eskulanak, yoga, pilates,
musika instrumentuak, dantza, antzerkia, ingelesa, kirol-jarduerak...

e lkastaroan %75eko asistentzia izatea

e |kastaroa dirulaguntza eskatuko den ikasturtean egitea

e Orendainen erroldatuta egotea, dirulaguntza eskaera bideratzen den
egunean.

Dirulaguntzaren ezaugarriak:
Dirulaguntza, gehienez ere, ikastaroaren matrikularen %60koa izango da,

gehienez 150 euro ikasleko eta ikasturteko.

Eskabideak:

Eskatzaileek dirulaguntza eskaeraren inprimakia aurkeztu beharko dute udalean,
beteta eta sinatuta, ikasturte amaieran, uztailaren 15a baino lehen. Eskaerarekin
batera honako datuak jasotzen dituen ziurtagiria ere aurkeztu beharko dute:

¢ Irakaslearen ziurtagiria, ikastaroa egin izana, asistentzia eta ordaindutako
matrikularen zenbatekoa ziurtatzen dituena.

2. Aisialdirako begirale titulu ofiziala eskuratzeko ikastaroak

Xedea: Aisialdiko begirale titulua eskuratzeko ikastaroa euskaraz egiten duten
orendaindarrak diruz laguntzea

Baldintzak:
¢ |kastaroa euskaraz egitea
Eusko Jaurlaritzak homologaturiko ikastaroa izatea.
Ikastaroaren alderdi teorikoa gainditzea.
Ikastaroa dirulaguntza eskatuko den ikasturtean egitea
Orendainen erroldatuta egotea dirulaguntza eskaera bideratzen den
egunean.

Dirulaguntzaren ezaugarriak:

Dirulaguntza, gehienez ere, ikastaroaren matrikularen %40koa izango da,
gehienez 200 euro ikasleko eta ikasturteko.

Eskabideak:
Eskatzaileek dirulaguntza eskaeraren inprimakia aurkeztu beharko dute udalean,

beteta eta sinatuta, ikasturte amaieran, irailaren 30a baino lehen. Eskaerarekin
batera honako datuak jasotzen dituen ikastegiak eginiko ziurtagiria ere aurkeztu
beharko dute:

o |kastegiaren ziurtagiria, eskatzaileak ikastaroa egin izana eta alderdi
teorikoa gainditu izana ziurtatzen dituena, ordaindutako matrikularen
zenbatekoa eta ikastaroaren homologazio eta hizkuntzari buruzko
xehetasunak ziurtatzen dituena.

Ikastaro beragatik beste erakunde pribatu edo publikoren batek dirulaguntzarik
eman badio edo oraindik erantzunik ez ezagutu arren beste dirulaguntzarik
eskatuta baldin badauka, eskabidea-ren inprimakian bertan azaldu beharko du
zein erakunderi eskatu dion eta, dagoeneko erantzuna jaso badu, zein den jasoko
duen diru-kopurua.

3. Euskara ikastaroak

Xedea: euskara ikastaroak egiten dituzten orendaindarrak diruz laguntzea

Ikastaroa herrian egiten bada, Orendaingo Udalak ordainduko ditu ikasleen
matrikulak. Herritarrek euskara ikastaroa herritik kanpo egiten badute, berriz,
ondorengo baldintzak bete beharko dituzte dirulaguntza izateko.

Baldintzak:

¢ |kastaroa ondorengo mailetan egitea: A1, A2, B1, B2, C1 eta C2

e Modalitate mota hauek onartuko dira: aurrez aurrekoa, autoikaskuntza edota
on-line

e lkastaroan %75eko asistentzia izatea

e HABE-ren dirulaguntzak jasotzeko baldintzak ez betetzea

e |kastaroa dirulaguntza eskatuko den ikasturtean egitea

e Orendainen erroldatuta dirulaguntza eskaera bideratzen den egunean .

Dirulaguntzaren ezaugarriak:

Dirulaguntza, gehienez ere, ikastaroaren matrikularen %100 eta gehienez 400
euro, A1, A2 eta B1 mailak diren kasuan; eta % 75ekoa izango da, eta
gehienez 400 euro, B2, C1 eta C2 mailak diren kasuetan, ikasleko eta
ikasturteko.

Eskabideak:

Eskatzaileek dirulaguntza eskaeraren inprimakia aurkeztu beharko dute udalean,
beteta eta sinatuta, ikasturte amaieran, uztailaren 15a baino lehen (ikastaroa
ekainera artekoa bada) eta irailaren 30a baino lehen (uda ikastaroa bada).
Eskaerarekin batera honako datuak jasotzen dituen ikastegiak eginiko ziurtagiria
ere aurkeztu beharko dute:

o lkastegiaren ziurtagiria, eskatzaileak ikastaroa egin izana, ordaindutako
matrikularen zenbatekoa eta ikastaroan izandako asistentzia ziurtatzen
dituena.

Ikastaro beragatik beste erakunde pribatu edo publikoren batek dirulaguntzarik
eman badio edo oraindik erantzunik ez ezagutu arren beste dirulaguntzarik
eskatuta baldin badauka, eskabidea-ren inprimakian bertan azaldu beharko du
zein erakunderi eskatu dion eta, dagoeneko erantzuna jaso badu, zein den jasoko
duen diru-kopurua.

Il.- KAPITULUA.- ELEMENTU PERTSONALAK
2. artikulua: Laguntza ematen duen subjetua.

Orendaingo Udala da laguntza ekonomiko hau ematen duen entitatea.

3. artikulua: Udalaren konpetentzia.

Orendaingo Udalari dagokio, Hezkuntza, Kultura, Euskara, Kirola eta Gazteria
Batzordearen bitartez, ondoko konpetentziak egikaritzea:

a) Laguntza ekonomikoa kudeatzea.
b) Laguntzaren zenbatekoa zehaztea.

4. artikulua: Hezkuntza, Kultura, Euskara, Kirola eta Gazteria Batzordeko
lehendakariaren funtzioak.

Prozedura arduradun nagusia denez, Hezkuntza, Kultura, Euskara, Kirola eta
Gazteria Batzordeko Lehendakariari dagokio ondoko funtzioen garapena:

a) Eskaerak biltzea eta aztertzea.
b) Emango den laguntzaren txostena burutzea.

c) Hezkuntza, Kultura, Euskara, Kirola eta Gazteria Batzordea jakinaren
gainean jartzea.

5. artikulua: Onuradunak.

Prestakuntza ikastaroen laguntza jasotzeko onuradunek honako baldintza hauek
bete behar dituzte:

a) Orendaingo udalerrian bizitzea eta bertan erroldatuta egotea dirulaguntza

eskaera egiten den unean.
b) lkastaroan %75eko asistentzia eta probetxamendua izan duela frogatzea.

lll.- KAPITULUA.- PROZEDURA
6. artikulua: Tramitazioa.
Laguntzak emateko tramitazioa ondoko prozedurari egokituko zaio:

a) Laguntzaren eskaera, zehaztutako beharkizunen indarrez.

b) Batzordearen Lehendakariaren txostena.

c) Batzordearen proposamena.

d) Eskudun organoaren ebazpena.

7. artikulua: Laguntzaren eskaera.
Formulatzen diren eskaerek ondokoa barne hartu beharko dute:

a) Interesatuaren izena eta abizenak eta adin gutxikoa bada, berau
ordezkatzen duen pertsonarenak, baita jakinarazpenen eraginetarako
adierazten den lekuaren identifikazioa ere.

b) Eskaera gauzatzen deneko kausa argi eta garbi adieraztea.

c) Lekua, data eta eskatzailearen sinadura.

8. artikulua: Gaineratu behar den dokumentazioa.
Eskaerari honako dokumentazio hau gaineratuko zaio:
a) Eskatzailearen NAN fotokopia.

b) |Ikastaro subentzionagarriei dagozkien matrikulen, ordaindutako kuoten
edota ordaintzeko dauden zenbatekoen frogapena.

c) Prestakuntza osagarriaren edo ikastaroaren asistentzia % 75ekoa izan
denaren egiaztagiria.

d) Eta beste inolako dirulaguntzarik ez dela jaso egiaztatzea, euskara
ikastaroak diren kasuetan.

9. artikulua: Eskaerak aurkezteko epea.
Eskaerak Udalaren Erregistroan, ondoren esaten den bezala:
a) Herrian egiten diren ikastaroen kasuan, eskaerak uztailaren 15erako
b) Aisialdirako begirale titulua eskuratzeko ikastaroen kasuan, eskaerak
irailaren 30erako
c) Euskara ikastaroen kasuan, ikastaroa ekainera artekoa bada, eskaerak
uztailaren 15erako, eta uda ikastaroa bada, irailaren 30erako

10. artikulua: Batzordeko Lehendakariaren txostena.

Eskaerak erregistratu ondoren, Batzordeko Lehendakariak dagokion txostena
jaulkiko du Batzordearentzat.

11. artikulua: Batzordearen proposamena.

Eskatzailearen dokumentazioa jaso eta Lehendakariak txostena jaulki ondoren,
Hezkuntza, Kultura, Euskara, Kirola eta Gazteria Batzordeak kasua aztertuko du
eta laguntzaren onarpena eta zenbatekoa proposatuko ditu.

12. artikulua: Ebazpena.

Azterketa-proposamenaren erabakiak eskudun organoaren iritzipean jarriko dira,
eta honek eskatzaileari hartutako ebazpena jakinaraziko dio.

13. artikulua: Laguntza emakida

Eskatutako dirulaguntzaren emakida jakinaraztekotan Orendaingo Udalak
emandako zenbatekoa adieraziko da.

IV. KAPITULUA.- LAGUNTZAREN ZENBATEKOA.

14. artikulua: laguntzaren zenbatekoaren emaitza ateratzeko honako aldagai
hauek kontutan hartuko dira:

ORENDAINGO

- |kastaroaren matrikula.
- |kastaroaren hileko ordainketa.

V-KAPITULUA - INTERPRETAZIOA

15.artikulua: Udalak edozein eskaeraren aurrean erregelamendua
interpretatzeko ahalmena izango du, legeak eta erregelamenduak ezarritako
printzipioak errespetatuz.

Honako erregelamendu erregulatzaile honek 2024-2025 ikasturtetik aurrera
burututako edo hasitako ikastaroen matrikulak eta kuotak ordaintzen laguntzeko
xedea du.

Eta mahaikideek ERABAKI DU:

LEHENA.- 2024-2025 urterako ikastaroen dirulaguntzetarako araudia onartzea
eta aldaketarik ezean horrela jarraitzea.

BIGARRENA: Herritarrei erabakiaren berri ematea.

2.-2024-55TIK 2024-60 ARTE ETA 2025-01ETIK 2025-02 ARTEKO
DEKRETUEN BERRI EMATEA.

Alkateak honako ebazpenak eman dituela jakitera ematen da:
2024-55.-Aparkatzeko txartela

2024-56.-Abenduko gastuen zerrenda

2024-57.-2024 urteko Atariari laguntza

2024-58.-Fakturen zerrenda

2024-59.-fakturen zerrenda

2024-60.-Guraso elkarteari laguntza 2024-2025 ikasturterako

2025-01.-Fakturen zerrenda
2025-02.-Urtarrileko kontratu txikiak.
Mahaikideek ontzat eman dituzte.

3.-UDALAK EROSKETA FINANTZIAZIOARAKO MAILEGUA
KONTRATATU BEHAR DUENEZ, JASOTAKO HIRU ESKAINTZAK
BALORATU ETA DAGOKIONA ERABAKI, HORRELA BADA. ETA
MAILEGU KONTRATUA SINATZEKO ALKATEA BAIMENTZEA.

Goikoetxene eta alboko lursaila erosteko helburuarekin, alkateak, hiru
entitateei propoasmenak eskatzea erabaki zuen.

Horrela, Udalak honako hiru entitateei proposamenak eskatu dizkie, eta
hauek dira emaitzak:

RURAL KUTXA

Tolosa, 2024ko abenduak 10

|lzandako elkarrizketaren ondoren, hemen aurkezten dizkizuegu, Rural Kutxak eskeini
diezazukeen inbertsiorako baldintzak:

PRODUKTU MOTA: Mailegua

ZENBATEKOA: 220.000 €

INTERESA: Euribor 3 hilabete + %0,31

AMORTIZAZIO EPEA:15 urte

KITATZE AURRERATUTAKO KOMISIOA: 0%

BESTE GASTUAK: Ez daude gasturik.

2025eko urtarrilaren 27an, lehen egindako eskaintza mantentzen duen galdetu
zaio eta onartu egin du.

KUTXABANK

OREINDAINgo Udaleko alkate jauna
Migel Angel Arsuaga Azurmendi

kutxabank

Donostian, 2025.eko urtarrilak 24ean

Jaun agurgarri hori:

2025 urteko Udal aurrekontuetan aurreikusitako inbertsioak finantziatzeko egin
diguzuen 220.000,00€ko (berrehun eta hogei bila euroko) mailegu baten eskaerari
erantzunez, jarraian ematen dizuegu gure eskaintzaren berri;

Eskaintzen den kopurua 220.000,00 €

Epea 15 urte

Amortizazioa Kapital amortizazio beti-berdina hiruhilerokoa
Interes-tasa

Interesa aldakorra, hiruhileko EURIBORa gehi %0,67
Interes finkoa, %3,25

Interesen likidazioa Hiruhilean behin

Aldaketako epealdia Hiruhilekoa

Biribiltzearen eraginik Biribilketarik gabe.

Irekiera-komisioa OMISIORIK GABE

Aurrez komisioa | KOMISIORIK GABE

Aurrez kitatzeagatik komisioa | KOMISIORIK GABE

Bermeak Pertsonala. Udal Finantzaketako Foru Funtsa helbideratuta mantenduz.

Notaritzako artekari gastuak Artekaririk gabe.
Udal idazkariak sinatuko du fede-emaile gisa.

Interesak hilero sortzen dira, honako formula honi jarraituz: 1=C.r.t./36.000, izanik
horietako bakoitza:

C = Epe barruan erabilitako kapitala

r = Interes nominala

t = Likidatutako denboraldiaren egun naturalak

Eskaintza honek hilabeteko balio epea du.

Besterik gabe, zuen berrien zain gaituzue. Har ezazue gure agurrik beroena.

[ Kutxaban
| s
DTy

Stua.: Xeber Irastorza Asurabarrena

Bankoa/Abanca

Don José Antonio Maira Calvo, mayor de edad, con D.N.I. 33267878B, actuando en
representacion de ABANCA CORPORACION BANCARIA, S.A., con N.I.F. A-70302039 y
domicilio social en Betanzos, Canton Claudino Pita, 2, certifica que se ha autorizado un
préstamo a favor del Ayuntamiento de Orendain, con las siguientes condiciones:

Importe del préstamo: 220.000 €

Plazo de amortizacion: 15 afios

Tipo de interés variable: Eu3m + 0,65 %

Liquidacion de capital e intereses: Trimestral

Sin comisiones

Proposamen hauek aztertuta , alkateak honako proposamena mahairatzen du :

“Mailegua , RURAL KUTXA finantza entitatearekin kontratatzeko proiektuaren onarpen
proposamena”

Entitate honek 220.000,00 euroko kreditu eragiketa bat kontratatu behar du ekitaldi
honen inbertsioak finantzatzeko.

Horretarako, kontu-hartzailearen txosten ekonomiko-finantzarioa aztertu ondoren,
Udalbatzak osoko bilkuran guztien adostasunarekin erabaki du:

1 — Onartzea RURAL KUTXA finantza entitatearekin mailegua
kontratatzeko proiektua, ondoko ezaugarriak dituena:

MAILEGUAREN DATUAK 1

e Espediente mota: Inbertsioak finantzatzea

Finantza entitatea: RURAL KUTXA

Zenbatekoa: 220.000,00

Amortizazio epea: 15,00 + gabealdiko epea: 0,00 = guztira 15,00 urte
Interes tasa: EURIBOR HIRU HILABETE +%0,31

Konputatzeko interes tasa (*): EURIBOR HIRULABETE
+%0,31

e Ordaintzeko maiztasuna: Hiru hilabetekoa

Maileguaren helburua: Goikoetxene baserria + alboko lursaila.

2 —Gipuzkoako Foru Aldundiari horren berri ematea, hari baitagokio kreditu eragiketei buruzko
tutoretza, Euskal Autonomia Erkidegoarekiko Ekonomia Itunari buruzko 12/2002 Legeak 48.5.
artikuluan jasotakoaren arabera.

3 — Miguel Angel Arsuaga Azurmendi jaunari ahalmena ematea kontratua eta erabaki hau
eraginkorra izateko behar diren dokumentuak formalizatu ditzan.

4.-2025 URTERAKO PARTAIDETZA EGITASMOA ARGITARA EMAN DENEZ,
2025 URTERAKO PARTAIDETZA PROGRAMA EGITEA ETA HORI
GAUZATZEKO DIRULAGUNTZA ESKATZEA ONARTZEA, HALA
BALEGOKIO.

Idazkariak jakinarazten du, 2025 urterako partaidetza egitasmoaren deialdia
argitara eman dela.

Guztira 190.000 euro daudea, 2.500 biztanletik beheko udalerrientzako.

Eskaerak egiteko epea, 2025eko martxoaren 6ean amaitzen dela.

Gaia aztertu da eta eztabaidatu ere bai, baino dagokion erabakia hartzeko
hausnarketa egin behar dela eta beste batetan erabakitzeko geratu da.

5.-GALDERAK ETA ESKAERAK.

BAT.-Damasoro parkeko kartela:

Jaso diren proposamenetatik, horizontala egokiagoa ikusi baina honako aldaketa
hauekin:

.-Orendaingo udalaren logoa, eskuinean jarri ordez erdian jartzea.
.-Koordenadak kentzea.
.-Eta kartelak fondo txuria ordez beste kolore bat izatea.

Bl.- Soinketa gelako Makinaren errebisioa eta konponketa.

INEO SPORT S.L. etxeari konponketa egiteko aurrekontua eskatu zaio, eta
246,84 eurotakoa dela, bez barne, jakinarazi da.

Mahaikideek erabaki dute, konponketa Lanak egitea eta INEO SPORT etxeari
esleitzea.

HIRU.- SALTO APLIKAZIOARENTZAT INTERNET INSTALAZIOA EGITEA

Salto aplikazioa ondo ibiltzeko derrigorrezkoa da internet linea izatea. Udalak
Izfekin duen linean sartu ezin denez, beste bat instalatu behar dela jakinarazi da.

Horretarako SONA Komunikazio sistemak etxeari aurrekontua eskatu zaio. Eta
honen proposamena 472,49 eurotakoa dela, bez barne, jakinarazi da.

Salto aplikazioa hobetzeko apustua egina dagoenez, aurkeztutako aurrekontua
onartuta geratu da.

Eta besterik ezean bilera amaitutzat eman zen.

Alkateak Idazkariak

